INUIT ATAQATIGIIT

INATSISARTUNI

12. maj 2016

Inatsisartut suleriaasianni § 37 naapertorlugu Naalakkersuisunut imaattunik apeqqute-
garpunga.

Apeqqutit:

1. UKA 2015 oqgaluuserisami imm. 167-mi inatsisartut ataatsimoortut
akuersissutigalugu aaliangiuppaat naalakkersuisut peqquneqgassasut
mittarfinnik sanaartornissaq pillugu nalunaarusiussasut, nalaarusiornerlu
pereerpat sanaartornissamik pilersaarusiornissaq aatsaat
aallartissinnaaqqullugu. Tamanna pillugu naalakkersuisunut
apeqqutiginiarpara suliakkiunneqarsimasoq malillugu sulisoqarnersoq.

2. Nunatta karsia katillugu qanoq amerlatigisunik akiitsoqarpa? Akiitsut taakku
sumut tunngasuuppat?

3. Nunatta karsia amerlanerpaamik aningaasanik qanoq atorniarsinnaatitaava?
Taakkunannga aningaasat qassit atorniarneqareerpat?

4. Ilulissat aamma Nuup mittarfeqarfissaa allilerneqarnissaat, Qaqortumi
Tasiilamilu mittarfiliassat ataatsimut taakku tamarmik qanoq naleqassappat?

5. Mittarfiit sanaartorneqarnerat kikkut akilissavaat?

6. Nunatta karsia gqganoq amerlatigisunik atorniartariagassava sanaartugassat
tamarmik sanaartorneqassappata?

7. Mittarfiit sanaartorneqarnerannut aningaasartuutit qaqugu imminut
matunissaat naatsersuutigineqarpa?

8. Kangerlussuup Narsarsuullu mittarfeqarfii pillugit naalakkersuisut qanoq
pilersaaruteqarpat?
(Inatsisartuni ilaasortaq Peter Olsen, Inuit Ataqatigiit)

Tunngavilersuutit

Sanaartugassanut naalakkersuisup kingullertigut tusagassiutitsigut sagqummertarnermigut
Ilulissani, Nuummi, Qaqortumilu mittarfiliornissat kisingajaasa pingaartinnerullugit
sagqummertarnera maluginegarsinnaavoq.

Sagqummertarnermigut Kangerlussuarmut, Narsarsuarmut, Tasiilamut aammalu
Ittoggortoormiunut tunngasut pingaartippallaarnagit sagqqummertarnera
malunnarsigaluttuinnarsimavogq.

UKA 2015-mi inatsisartut ataatsimoortut akuersissutigisimasaat imaattoq
eqqaasissutigilaassavara:

“"Assartuussinermi ataatsimut akissaajaatit annikillisinnissaat, timmisartuussisarnerup
akulikillinissaa aamma unammillegatigiinnerup annertusisinnaanera siunertaralugit Mittarfinnik
sanaartorneq pillugu Inatsisartut inatsisissaattut siunnersuummik ginigaaffimmi matumani
Naalakkersuisut sagqummiussinissaannik peqquneqgarnissaannut Inatsisartut
aalajangiiffigisassaattut siunnersuut. Tamanna pissaaqg mittarfiit, qulimiguullit mittarfiisa

akunnisimaartarfiisalu piusut amerlanerpaamik 19-inut ilaasogarsinnaasunut mittarfinnut
millilernerisigut aamma allilernerisigut.

(Inatsisartut sanaartornermut ataatsimiititaliaat isumagqatigiittoqg tamarmiusorlu, ukunannga
inuttalik Inatsisartunut ilaasortat Anders Olsen, Siumut, Jens-Erik Kirkegaard, Siumut, Tillie
Martinussen, Demokraatit, Ane Hansen, Inuit Ataqatigiit, Kalistat Lund, Inuit Ataqatigiit)

Forslag til Inatsisartutbeslutning om, at Naalakkersuisut i indevaerende valgperiode p8laegges
at fremlaegge et forslag til Inatsisartutlov om anlaeg af landingsbaner med henblik p§ at ned-

bringe vort lands samlede transportomkostninger, gge beflyvningsregulariteten og skabe mu-
lighed for gget konkurrence. Dette skal ske ved nedskalering henholdsvis opgradering af eksi-
sterende lufthavne og heliporte/helipads til pax-19 landingsbaner.

(Et enigt og samlet Anlaegsudvalg bestdende af Inatsisatut-medlemmerne: Anders Olsen, Si-
umut, Jens-Erik Kirkegaard, Siumut, Tillie Martinussen, Demokraterne, Ane Hansen, Inuit Ata-
gatigiit, Kalistat Lund, Inuit Ataqgatigiit)

Taamaattumik paaserusuppara UKA 2015-mi ogaluuserisaq imm. 167 malillugu
Naalakkersuisut suliagarnersut imaluunniit sanioqqutsillutik ingerlatsilersimannginnersut?

Kangerlussuaq, Narsarsuaq, Tasiilaq Ittoqgortoormiut aammalu mittarfeqgarfiit allat
millinegarnissaannut, allinegarnissaannullu nalilersuinissamut pilersaarutinillu tunngasut
magqaasivakka.

Taamatut tunngavilersuutegarlunga matumuuna apeqquteqaatiga ingerlateqqippara.
Kissaatigaaralu apeqqutima ullut qulit iluanni akinegassasoq.

Qujanaq

Peter Olsen
Inuit Ataqatigiit

